
राज्‍य सभा
पेट्रोलियम और प्राकृतिक गैस मंत्रालय


अतारांकित प्रश्‍न संख्‍या: 114
मंगलवार दिनांक 22 नवम्‍बर, 2011/1 अग्रहायण, 1933 (शक) को होने वाली सभा की बैठक के लिए प्रश्‍न।
देश में पीएनजी नेटवर्क का बिछाया जाना
114.
श्री तारिक अनवर:
क्‍या पेट्रोलियम और प्राकृतिक गैस मंत्री यह बताने की कृपा करेंगे कि:
(क)
क्‍या यह सच है कि पाइप्‍ड नेचुरल गैस (पीएनजी) एलपीजी से सस्‍ती है;
(ख)
यदि हां, तत्‍संबंधी ब्‍यौरा क्‍या है; और
(ग)
सरकार देश में पाइप्‍ड नेचुरल गैस बिछाने के लिए क्‍या कदम उठा रही है?
उत्‍तर
पेट्रोलियम और प्राकृतिक गैस मंत्रालय में राज्‍य मंत्री (श्री आर0 पी0 एन0 सिंह)
(क) और (ख)
 वर्तमान में, दिल्‍ली में दो महीने में 30 एससीएम तक का उपभोग करने वाले परिवारों को पीएनजी 22 रुपये प्रति एससीएम की दर से और दो महीने में 30 एससीएम से आगे के उपभोग पर 34 रुपये प्रति एससीएम की दर से बेची जा रही है। घरेलू एलपीजी के 14.2 कि.ग्रा. के एक सिलिंडर का मूल्‍य (दिल्‍ली में) 399 रुपये है। 14.2 कि.ग्रा. एलपीजी सिलिंडर के 399 रुपए की तुलना में पीएनजी का समनुरूपी ऊर्जा समतुल्‍य मूल्‍य 391 रुपये (22 रुपये/एससीएम की दर पर) और 605 रुपये (34 रुपये/एससीएम की दर पर) है।
(ग)
भारत सरकार ने "पेट्रोलियम और प्राकृतिक विनियामक बोर्ड (पीएनजीआरबी) अधिनियम, 2006" अधिनियमित किया है जिसमें पीएनजीआरबी को अन्‍य बातों के साथ-साथ सीजीडी नेटवर्क को प्रचालित करने के लिए कंपनियों को प्राधिकृत करने की जिम्‍मेदारी दी गई है। पीएनजीआरबी ने देश में 300 से अधिक भौगोलिक क्षेत्रों (जीएज) में अगले पांच वर्षों तक सीजीडी नेटवर्क विकास की एक रोलआउट योजना की संकल्‍पना की है।

